
Аннотация: Ушбу мақолада Турли миллатларда менталитет ва маданий анъаналарга 
кўра, сўз ва иборалар мулоқот мақсади ўзига хосликлари ҳақида   ёндашга.                                                                     

Калит сўзлар: маданият, услуб, лингвомаданият,  менталитет, миллатлараро тотувлик-
ни, тил, маданий интеллект, диний бағрикенглик, ҳалқаро дўстлик, миллат ва элат, осой-
ишталик, барқарорлик, динлараро зиддиятлар

ОАВ орқали миллий тилда миллатлараро хислатлар шаклланади. 
Тил хулқи ва ўзбек менталитетининг нисбати ҳақида сўз юритар эканмиз, шуни таъкид-

лаш лозимки, мазкур бўлим  ОАВда коммуникатив жараёнлар ва уларда ишлатиладиган 
тил ибораларининг халқ менталитети билан боғлиқлигини тадқиқ қиладиган лингвомада-
ниятшунослик принципларига асосланади. Турли миллатларда менталитет ва маданий анъ-
аналарга кўра, сўз ва иборалар мулоқот мақсади ва ҳолатига қараб турлича қўлланилади, 
тушунилади ва коммуникатив мақсадга йўналганлик ноанъанавий тарзда англашилади. 
Бундан ташқари, муайян мамлакат, географик ҳудудга қараб аудиторияни ҳам ҳисобга 
олиш лозим. Турли миллат вакиллари билан мулоқотда исботлаш ва ишонтиришнинг ўзига 
хосликлари бор.

«Тил маданиятдан ташқарида мавжуд бўла олмайди, яъни у ижтимоий мерос қилиб 
олинган ҳаёт тарзимизни белгиловчи амалий кўринишлар ва ғоялар тўплами»дан иборат 
эканлиги Ф.Хумбольдт томонидан қайта-қайта таъкидлаб ўтилган. Тил, нутк ва маданият 
инсонсиз мавжуд бўлмаганидек, уларсиз инсоннинг ўзини ҳам тасаввур этиш мумкин эмас.

Шу маънода. В.Хумбольдт нуқтаи назари диккатга сазовор. Унга кўра, «тил ўз-ўзидан 
ривожланувчи, ўзини ўзи яратувчи ўзига хос реаллик... тирик организм» дир; тил халкнинг 
узлуксиз маънавий ижоди,  маънавий фаолият манбаи ва негизи ҳисобланади. Маданият 
ва тил халк руҳи билан озиқланади. Машҳур олим тилнинг, ўзини ўзи шакллантириш 
ва ривожлантириш ҳусусиятларига эга бўлган ўзига хос воқелик сифатида ифодаланиши 
ҳакидаги қоидаларни ишлаб чиққан. У тилни «жонли организм» ва халқнинг тўхтамас 
маънавий ижоди сифатида шарҳлаб, унда маънавий фаолиятнинг манбаи ва заминини 
кўрарди. Хар икки феномен - маданият ва тил халқнинг муносиб «руҳи» ва тегишли эт-
носи билан таърифланади: «Тилни муомала воситаси сифатида эмас, балки уни ўз ичидаги 
мақсадлар, халқнинг туйғуси ва фикр билдириш воситаси сифатида кўриш ҳақиқий тил-
шуносларнинг вазифасидир...». Хумбольдтнинг мазкур қарашлари Гегельнинг идеалистик 
диалектик асосига мувофиқ равишда ривожлантирилди. Гегель тилнинг жамият ва инсон-
нинг ривожланишида роли катта эканлигини алоҳида таъкидлайди. 

Миллий тилларда миллатлараро хислатларнинг ОАВ ёрда¬мида шаклланиши турли 
мамлакатларнинг турли маданий анъ-аналари, миллат дунёқараши, маданият илдизлари 
ва миллий мен¬талите билан боғлик. Оммавий ахборотни тайёрлаш (йиғиш, тайёрлаш, 
қайта ишлаш) ва етказиш ана шу ҳусусиятларни ўз ичига олади.

Тил виртуал тузилма сифатида мазкур тил соҳибларининг муайян ҳамжамият жамоавий 
онги билан белгиланган (асосланган) нутқий ҳулқидаги салоҳиятли имкониятларни амалга 
оширади. Сунгги йилларда тил ва маданиятнинг ўзаро боғликлиги, турли маданиятлар-
нинг ўзаро муносабатлари масаласига бўлган қизиқиш тобора ортаётгани яққол кўриниб 

қолди.  Бирок маданият - ўта кенг тушунча. У тил ва фикрлаш, қабул қилиш, баҳолаш ва 
муносабат каби кўплаб омилларни ўз ичига олади.

Кейинги пайтларда эксперименталь усул билан тасдиқланишича, «миллий тил фик-
рлашнинг базавий омилидир, бошқача айтганда, она тили унинг эгаларига тилга оид аниқ 
одатлар воситасида фикрларни баён этишнинг муайян усулидан фойдаланиш имкониятини 
тақдим этади»44. Кўринадики, тилни тадқиқ қилиб, менталитетни ўрганиш мумкин. Мен-
талитет миллий фикрлаш тарзининг маданий жиҳатдан асосланган кўриниши хисобла-
нади. Биз кундалик ҳаётимизда шундай одатлар, шундай тил шаклларига дуч келамизки, 
улар бизни бошқа халқлар томонидан дунёни ўзгача қабул қилиш тарзи, бошқа миллат-
ларга хос бетакрор хусусиятларга рўбарў этади. Кўпинча биз ўз менталь одатларимизни 
бошқаларники билан солиштирганимиздагина бошқа миллатлар биздан фарқ қилишини 
сезиб қоламиз.

Юқорида айтилганларни умумлаштириб, шундай хулосага келишимиз мумкинки, 
нутқий ҳулқнинг ўзига хос жиҳатлари миллий ва маданий жиҳатдаи бетакрордир. Муайян 
жамиятда тариҳан шаклланган нутқий ҳулққа нисбатан қуйилган талаблар мана шу жами-
ятнинг қадриятлар тизимини акс эттиради.

